
				এই পাতাটির মুদ্রণ সংশোধন করা প্রয়োজন। 
ღiT&რზღjლ2]
তমাললতার লজ্জার বহর দেখে সবাই অবাক হয়ে যায়।
এ যুগে সহরবাসী শিক্ষিত একটা মানুষের বোঁ যে এমন লাজুক হতে পারে এ যেন ধারণাই করা যায় না ।
তমাল নিজেও নাকি কিছুকাল স্কুলে যাতায়াত করেছিল। শ্বশুর শাশুড়ী গুরুজন নেই, বছর পাচেকের একটি ছেলে আর তিন বছরের একটি মেয়ের মা, তবু সব সময় সে যেন লজ্জায় জড়ো সড়ো হয়ে থাকে, নিজেকে মানুষের চোখের আড়ালে লুকিয়ে রাখতে পারলেই সে যেন বঁাচে ।
বীরেনের দোতলা বাড়ীর একখানা ঘরে সম্প্রতি তারা সহরের অন্য এলাকা থেকে উঠে এসেছে। বাড়ীতে ঘর ভাড়া দেবার কোন প্ৰয়োজন বা ইচ্ছা বীরেনের ছিল না । যতীনের উপর এটা তার অনুগ্রহ দেখানোই বলা যায়।
বীরনের বড় ছেলে হেমাঙ্গের সঙ্গে যতীনের পরিচয়ের সুযোগে এই সুবিধাটুকু যতীন আদায় করেছে।
একটা ঘর ভাড়া নিয়েই সে বাস করছিল সহরের অন্য এলাকায় এবং ভাড়াটে নিয়মিত ভাড়া দিয়ে ঘর দখল করে থাকলে তাকে উঠিয়ে দেবার ক্ষমতাও ৰাড়ীওলার থাকে ন-তবু কেন যে সে ওই ঘরখানা ছেড়ে দিয়ে বিপন্ন হয়ে এবাড়ীতে আরেকটি ঘর ভাড়া নিয়ে উঠে এল, হেমাঙ্গও ভাল বুঝতে পারে নি।

